Нәүрүз бәйрәме
Спас муниципаль районы Кузнечиха урта мәктәбенең татар теле һәм әдәбияты укытучылары: Гарәфетдинова Флюра Миннасыховна һәм Нурулиина Гөлфинә Насыховна
Зал ягы табигатьне чагылдырып бизәлгән: ясалма агачлар,чәчәкләр, кояш, шарлар һ.б. Нәүрүз бәйрәмен хуплаган плакатлар:
1.Нәүрүз котлы булсын! 

2.Борын үткән заманнан.
Болгар белән Казаннан,
Җаек белән Иделдән
Бу бәйрәм безгә килгән.
Максат: укучыларга татар халкының җырларын, биюләрен, гореф-гадәтләрен өйрәтү; татар телен ә мәхәббәт тәрбияләү.

“Яз килгән” (“Бииләр итек-читекләр”җыелмасы) җыры яңгырый.
Татар әдәбияты укытучысы.
Бәйрәмсез бик күңелсез бит
Күңелсездер сезгә дә.
Бәйрәмнәр кирәк безгә дә,
Бәйрәмнәр кирәк сезгә дә,
Кирәк һәммәбезгә дә.
Без Сезгә бүген “Нәүрүз” бәйрәмен тәкдим итәбез. Сүзне алып баручыларга бирәм.
1 алып баручы. Хөрмәтле укытучылар, укучылар, килгән кунаклар! Бүген бездә бәйрәм- Нәүрүз бөйрәме. Нәүрүз ул- Яңа ел, яңа көн дигәнне аңлата. 21 март- яз фасылының көн белән төн тигезләшкән көне. Бу табигатьтә чын-чынлап яз башланган көн.
2 алып баручы. Сезне барчагызны да әлеге бәйрәм белән котлыйбыз. Эшегездә зур уңышлар, нык сәламәтлек, тыныч-имин көннәр телибез.

1 алып баручы.Ишетегез дускайлар!
Җитте ич Нәүрүз айлар.
Эшегезне ташлагыз,
Йон йомарлап ятмагыз.
Орчык шыгырдатмагыз.
Дуслар, дуслар тыңлагыз,
Нәүрүз җитте уйнагыз.
2 алып баручы. Көн әйтәдер-мин озын!
Төн әйтәдер –мин озын!
Күктә кояш көлеп тора,
Икегез дә бер бүген.
Көн дә төн дә әйтә: “Әйе,
Икебез дә бер бүген.”.
1 алып баручы. Көн белән төн тигезләшкән,
Яз килеп җиткән икән.
Яз килеп җиткән икән дә, һәм хәбәр иткән икән.
Бәрәкәтле булсын язлар,
Нәүрүз котлы булсын!

2 алып баручы. Нәүрүз- хезмәт халкы-игенчеләр бәйрәме. Нәүрүз вакытында өстәлләр аш-судан сыгылып торган. Яңа елны ничек каршыласаң, елың шулай узар дигәннәр. Бу бәйрәм дә шундыйлардан санала.
1 алып баручы.
Нәүрүз килә, . Нәүрүз
Бу тәмле сүз!
Җир йөзендә тоташ бер ямь ул.
Җир-табигать белән дөнья ямен,
Игез-тигез иткән бөйрәм ул!
2 алып баручы.
Нәүрүз килә, . Нәүрүз,
Бу татлы сүз.
Яз дигән сүз, яшьлек дигән сүз
Тирәлектә бөтен тереклекне
Шул бөйрәмгә дәшик дигән сүз!
Мөбәрәкбад, Нәүрүз!
Кил түргә уз!
Яңарыштан дөнья шатлансын,
Асылына кайтсын рухларыбыз,
Халкыбызның җаны сафлансын.
1 алып баручы: Хөрмәтле дуслар! Хәзер бергәләшеп Язны- Нәүрүзбикәне чакырыйк.
(Музыка яңгырый. Залга яшел күлмәктән, яшел таяк тоткан Нәүрүзбикә килеп керә).
Нәүрүзбикә:
Агымсулар кичтем мин,
Сезгә килеп җиттем мин.
Нәүрүз әйтеп үттем мин,
Нәүрүз мөбәрәк булсын!
2 алып баручы:
Хуш киләсең, Нәүрүз, хуш киләсең!
Кышлар буе көттек үзеңне.
Оланнарга инде ач йөзеңне,
Һәм ирештер татлы сүзеңне.

Нәүрүзбикә:
Килдем сезгә игелекләр теләп,
Күгегезгә якты нур булсын.
Туфрагыгыз уңыш бирсен күпләп,
Юлдашыгыз якты җыр булсын!
Җырлый Юлия Булычёва “Яз җитә” (Фатих Кәрим сүзләре.)

1 алып баручы:
Рәхмәт, Нәүрүз, изге теләгеңә
Алар көнгә аша күрсеннәр.
Бу балалар Нәүрүз көннәрендә
Шулай уйнап, җырлап йөрсеннәр.
5 сыйныф укучылары “Ак калач” уен-җырын башкаралар.

(Шулвакыт Кыш бабай килеп керә).
Кыш бабай: Бу нинди тавыш монда? Кем әле минем биләмәләремә хуҗа булмакчы?
2 алып баручы. Кыш бабай! Юкка ачуланасың, биләмәләреңне язга- Нәүрүзбикәгә тапшырырга җитте. Урамга күз сал әле, шаулап-гөрләп яз килә ич!
Кыш бабай. Туктагыз әле, туктагыз! Көч сынамыйча, тартышмыйча гына, Язга- Нәүрүзбикәгә урынымны бирү юк! 

Нәүрүзбикә:
Бөтен шартларыңа да күнәрмен, кыш бабай!
Кыш бабай. Беренче шартымны тыңла. Менә минем кулда аркан. Хәзер синең белән кч сынашыйк. Әйдә әле.
Ярар, Нәүрүзбикә.Бу юлы син җиңдең. Ә хәзер икенче шартымны тыңла.
Бие, бие, чибәркәй,
Мине узаллмасың син.
Син яшь, мин карт булсам да
Биюдә калышмам мин.
Кыш бабай: Уф ардым, сусадым,
Харап булдым, җиңелдем,
Эредем бит, эредем,
Яз алдында хур булдым.
1 алып баручы.
Салкын кышны яз җиңде.
Моны барчабыз күрде.
Кулны- кулга тотынып
Без бәйрәм итек инде.
Әмир: Яз килде, кояш көлде,
Моны барчабыз күрде.
Яшәрде бар агачлар,
Уянды алмагачлар.
Нәүрүзбикә: Дуслар, туганнар! Минем сезгә теләгем бар:бәхетсезләргә-бәхет, сырхауларга-саулык, ярлыларга-байлык телим.
2 алып баручы. Барчагызга да яңа бәхетле тормыш алып килә торган яз булсын!
1 алып баручы. Нәүрүз котлы булсын!
Мал-туарыбыз артсын,
Игеннәребез уңсын!
Башаклары тук булсын!
Елларыбыз тыныч торсын!
Күкләребез аяз булсын!
Изге догаларыбыздан аермасын!
Мәңге шат яшик, дуслар!
2 сыйныф укучылары “Кояшлы ил” җырын башкара.
2 алып баручы: Хөрмәтле укытучылар, укучылар, кунаклар! Әйдәгез, хәзер барыбызда бергәләп күмәк уеннар уйнап алыйк.

1. Әлеге бәйрәмнең иң матур уены капчык киеп йөгерү.
2.Аркан тартышу.
1 : алып баручы
У йныйбыз да, җырлыйбыз да
Гармун кулларыбызда.
Алсу гөлләр чәчәк атсын,
Йөргән юлларыгызда
8 сыйныф укучылары “Чегән” биюе башкара. с
3.Кашыкка йомырка салып йөгерү.
4.Ике аяк арасына туп кыстырып йөгерү.

2алып баручы.
Ал да итәрбез әле,
Гөл дә итәрбез әле.
Матур җырлар җырлый-җырлый,
Бәйрәм итәрбез әле.
(Кәрия-Зәкәрия уены башкарыла)
5 нче уен. Скакалкада сикерү.
1 алып баручы. Җырлыйк әле, җырлыйк әле,
Җырлыйк әле дүрт кабат.
Дөнья матур,яшәү рәхәт,ү
Чөнки безгә җыр канат.
Җырлый Гөлназ Ибраһимова “Син барында”
6нчы уен.Кыршау әйләндерү.
7 нче уен. Күз бәйләп бәрәңге ташу.

2 алып баручы.
Алсу гөлләргә күмелгән безнең тирә-як.
Гөлләрдән дә гүзәл безнең балачак.
Без җырлаган матур җырлар истә калачак,
Матур җырлар төсле безнең балачак.

“Безнең гомер” җыры яңгырый. Башкара татар әдәбияты укытучысы Флюра Миннасыховна.
1алып баручы. Хөрмәтле укытучылар, укучылар, кунаклар! Безнең бәйрәмебез ахырына якынлашты. Сезгә барчагызга да ныклы сәламәтлек, тыныч-имин көннәр теләп калабыз!
2 алып баручы. Киләсе Нәүрүз бәйрәмендә тагын очрашырбыз.

